
GOUVÈNÈ CUOMO ANONSE KE NEW YORK PRAL DIRIJE KONSÒSYÒM POU FÈ 
VANSE RECHÈCH AK DEVLOPMAN ENÈJI EWOLYÈN TOU PRE RIVAJ YO  

  
Konsòsyòm Nasyonal lan Pral Kreye yon Patenarya Piblik-Prive ant Lidè Endistri 
yo pou Fè Vanse Teknoloji Ewolyèn Tou Pre Rivaj yo, Atire Inovasyon Ewolyèn 

epi Konbat Chanjman Klimatik  
  

Enèji Ewolyèn lan Ap Sipòte Manda Gouvènè Cuomo Genyen pou 50 Pousan 
Elektrisite Eta a Soti nan Resous Enèji Renouvlab yo apati 2030  

  
  

Gouvènè Andrew M. Cuomo te anonse jodi a ke Otorite Rechèch ak Devlopman Enèji 
nan Eta New York yo (New York State Energy Research and Development Authority, 
NYSERDA) te bay yon sibvansyon 18.5 milyon dola ke Depatman Enèjetik (Department 
of Energy, DOE) Etazini an te bay pou dirije yon konsòsyòm rechèch ak devlopman nan 
nasyon an pou endistri ewolyèn tou pre rivaj lan. Prim pou etabli Konsòsyòm Rechèch 
ak Devlopman Enèji Ewolyèn Tou Pre Rivaj Nasyonal lan (National Offshore Wind 
Research and Development Consortium) kontinye ak wòl lidèchip New York nan fè 
vanse pri ki ba ak devlopman enèji ewolyèn tou pre rivaj lan yon fason ki responsab. Yo 
pral sipòte konsòsyòm lan atravè yon patenarya piblik-prive ki gen ladan endistri 
ewolyèn tou pre rivaj lan, sèvis piblik yo, laboratwa rechèch yo, ak lòt eta yo.  
  
“New York ap mennen nan nasyon an ak angajman li pran nan enèji renouvlab yo, epi 
enèji ewolyèn tou pre rivaj yo se yon sous enèji pwòp ki abòdab ki pral alimante avni 
nou”, Gouvènè Cuomo te deklare. “Konsòsyòm sa simante wòl nou antan ke kapital 
nasyonal endistri enèji ewolyèn tou pre rivaj yo, epi li pral atire inovasyon ak 
devlopman, sipòte kreyasyon travay epi bay efò nou yo bourad pou ka redwi emisyon 
gaz a efè sèr yo epi kreye yon New York ki pi pwòp, pi ekolojik.”  
  
Richard Kauffman, Prezidan Energy ak Finance (Energy and Finance) Eta New 
York la, te deklare, “Sou Gouvènè Cuomo, New York gen lamayèt lan nan devlope yon 
endistri enèji ewolyèn tou pre rivaj yo ki ap emèje pou konbat chanjman klimatik yo epi 
kreye travay. Mwen kontan anpil dèske yo te rekonèt ekspètiz ak lidèchip NYSERDA 
pou dirije travay sa ak lòt eta yo ak konsòsyòm lan pou ka konstwi endistri sa yon fason 
ki responsab pandan ke n’ap bay avantaj enòm pou moun New York yo”.  
  
Alicia Barton, Prezidant ak Direktris Egzekitif Jeneral NYSERDA, te deklare, “Sou 
lidèchip Gouvènè Cuomo, New York te pran lamayèt lan nan devlope resous enèji 



 

 

renouvlab ki pral bay avantaj ekonomik ak anviwònmantal ki depase fwontyè New York 
yo. Ansanm ak patnè endistri ak eta nou yo, konsòsyòm sa pral fè vanse rechèch pou 
ka redwi depans pou enèji ewolyèn tou pre rivaj yo, epi kreye yon sant inovasyon ak 
devlopman pwodwi Ameriken ki pral ede fè enèji ewolyèn tou pre rivaj yo vin tounen 
endistri enèji pwòp otonòm ke nou bezwen pou konbat chanjman klimatik yo”.  
 
Konsòsyòm sa se yon òganizasyon ki fokis sou plan nasyonal, endepandan, ki dedike 
pou fè vanse teknoloji ewolyèn tou pre rivaj yo epi sipòte inovasyon nan elaborasyon 
santral ewolyèn yo; devlope metòd pou redwi depans pou anplasman ak enstalasyon 
yo; epi eksplore solisyon teknolojik ki avanse pou operasyon yo, mentnans ak 
devlopman apwovizyònman. Yo te mete nan lis laboratwa endistri, akademi, ak 
nasyonal yo pou sipòte inisyativ konsòsyòm yo pou vize baryè ki ralanti adopsyon 
teknoloji ewolyèn tou pre rivaj yo, ki gen ladan depans yo.  
  
Sibvansyon an pral koresponn ak sipò finansye ki soti nan NYSERDA epi li se pou yon 
kontra kat ane. Pou ajoute sou modèl Ewopeyen ki reyisi yo, konsòsyòm lan ap angaje 
sipò sektè prive ki pral pèmèt li kreye yon wout pou pwòp sifizans finansyè yo, pou ke li 
ka kontinye ak travay li an lè sipò federal lan fini.  
  
Manm Kongrè Eliot Engel te deklare, “Antan ke yon Manm nan Komite Enèji Lojman 
ak Komès lan, mwen kwè ke enèji ewolyèn tou pre rivaj lan pral pwobableman jwe yon 
wòl kle nan etablisman ak mentnans sekirite enèjetik peyi nou an nan fiti. Sibvansyon 
federal sa reprezante yon gwo opòtinite pou New York pou vin tounen non sèlman yon 
lidè nasyonal, men tou yon lidè global nan domèn sa a ki apwopriye sou plan 
anviwònmantal, epi ki pwometè sou plan ekonomik”.  
  
Manm Kongrè Paul Tonko te deklare, “Wout ki pi rapid pou ale nan avni enèji pwòp 
Amerik lan pase atravè New York. Eta nou an te pwouve ankò ke li non sèlman gen 
mendèv ak kapasite teknik pou atire akonplisman nasyon nou an yo nan enèji ewolyèn, 
nou se lakay òganizasyon vizyonè yo tou ki gen ladan NYSERDA ki ap ede nou pran 
devan. Felisitasyon a lidèchip ak pèsonèl ki nan NYSERDA poutèt yo jwenn sipò federal 
ke yo merite anpil sa a, epi a Depatman Enèjetik lan pou jijman lisid yo nan akòde li. 
Mwen ap rete tann ekspètiz ak inovasyon ke yo te devlope nan New York ki ap pèmèt 
teknoloji ewolyèn tou pre rivaj lan atenn tout potansyèl li”.  
 
NYSERDA te fè ekip ak Carbon Trust ak Renewables Consulting Group (RCG) pou ka 
etabli yon gwoup ki endepandan epi ki dirije pa endistri an ak yon fokis sou tout nasyon 
an. Manm komite li yo gen ladan devlopè ewolyèn sou rivaj yo, esponsò piblik yo ak 
reprezantan sèvis piblik nasyonal yo ak laboratwa nasyonal yo. Konsòsyòm lan gen 
ladan New Jersey ak California, epi nou pral kontakte lòt eta yo pou yo vin rejwenn nou.  
  
Jan Matthiesen, ki se Direktè, Carbon Trust, te deklare, “Carbon Trust kontan anpil 
pou li sipòte NYSERDA nan kowòdone aktivite rechèch kolaboratif ak devlopman 
konsòsyòm lan yo nan non Depatman Enèjetik Etazini an. Akseleratè Ewolyèn Tou Pre 
Rivaj Carbon Trust lan t’ap favorize rediksyon depans nan enèji ewolyèn tou pre rivaj 
lan atravè Ewòp pandan dekad ki sot pase an, li te santre alantou apwòch li an ki dirije 
nan endistri an, ki gen kontrent mache an pou ka egzekite pwojè inovasyon ak rechèch 
ak devlopman revolisyonè yo, epi li eksitan pou nou wè Depatman Enèjetik Etazini an 
chwazi adopte modèl sa tou. Nou kwè fèmman ke konsòsyòm sa pral ede fè enpak 



 

 

maksimòm ak rezilta sou envestisman pou Etazini, epi bay rediksyon depans ki ap 
kontinye ak devlopman ekonomik pandan ke endistri sa ki ap boujonnen an ap lanse”.  
  
Doug Pfeister, ki se Direktè Administrasyon nan The Renewables Consulting 
Group, te deklare, “Nou kontan anpil dèske DOE te seleksyone RCG, NYSERDA ak 
Carbon Trust pou fè vanse efò rechèch ak devlòpman yo pou enèji ewolyèn tou pre rivaj 
yo nan peyi Etazini. Ekip yo te asanble a pral bay valè enkwayab pandan ke n’ap 
chèche pote pi plis resous enèji renouvlab pwisan nan melanj enèji nan New York lan 
ak pi lwen ankò”.  
  
Joe Martens, ki se Direktè New York Offshore Wind Alliance, te deklare, 
“Sibvansyon DOE bay NYSERDA a li se nouvèl ki ekstrayòdinè pou New York ak peyi 
an. Li make yon lòt pa jeyan annavan ki ap kapte yon sous enèji ki san polisyon epi san 
kabiran epi pote li nan vil yo ak zòn kotyè ki peple anpil yo ki plis bezwen li. Sibvansyon 
sa se yon pwen kilminan nan efò Gouvènè an yo pou fè vanse enèji ewolyèn tou pre 
rivaj yo, pa sèlman nan New York, men tou toupatou nan peyi a”.  
  
Robert Catell, ki se Prezidan, Sant Rechèch Enèji ak Teknoloji Avanse (Advanced 
Energy Research and Technology Center, AERTC) nan New York State University 
nan Stony Brook, te deklare, “Sa se yon egzanp kolaborasyon ekselan ant Depatman 
Enèjetik Etazini an, Eta New York, NYSERDA, Sant Rechèch Enèji ak Teknoloji Avanse 
Stony Brook University an, ak endistri prive. Pandan ke teknoloji Ewolyèn Tou Pre Rivaj 
yo ap vanse rapidman toupatou nan mond lan, sa pral kenbe Etazini konpetitif nan yon 
moman kritik, tire avantaj de ekspètiz ak potansyèl van nan Nòdès Etazini”.  
  
Gouvènè Cuomo te pibliye nan kòmansman ane an Plan Direktè Enèji Ewolyèn Tou Pre 
Rivaj nan Eta New York (New York State Offshore Wind Master Plan) ki konplè, ki pral 
gide devlopman nan fason responsab ak a ba pri 2.4 jigawat enèji ewolyèn tou pre rivaj 
yo apati 2030, ki sifi pou elektrifye jiska 1.2 milyon kay ak enèji pwòp. Pou lanse 
devlopman enèji ewolyèn nan New York yo, Gouvènè Cuomo te anonse nan diskou Eta 
Leta 2018 li an ke an 2018 ak 2019, Eta a pral pibliye de solisitasyon pou sekirize yon 
total konbine k’ap omwen 800 megawat enèji ewolyèn tou pre rivaj yo. Solisitasyon sa 
yo se premye pa annavan nan akonpli objektif 2,400 megawat enèji ewolyèn tou pre 
rivaj yo apati 2030 ke Gouvènè an genyen. Gouvènè an te òdone NYSERDA tou pou yo 
envesti 15 milyon dola nan devlopman mendèv enèji pwòp ak avansman enfrastrikti pou 
fòme travayè yo pou sipòte kwasans endistri ewolyèn tou pre rivaj lan.  

